
Sağlamlığın aynası – zəruri müayinə
+azırda həkimlər əksər [əstəliklərin yaşdan asılı olmayaraq, gəncləşdiyini 

bildirirlər. +ansı tibb müəssisəsinə yolun düşürsə, uzun növbələrə şahid olursan. 
'oğrudur, bu hal ölkəmizdə icbari tibbi sığortanın tətbiqindən sonra daha geniş şəkil 
alıb. dünki maddi imkana bağlı aztəminatlı ailələr üçün bəzi müayinələrə əlçatanlıq 
yaranıb. 0ütə[əssislər hər kəsə ildə bir dəfə ³chek±up´ müayinədən keçməyi tövsiyə 
edirlər.

 “Chek–up” müayinə xəstə olmayan insanların 
sağlamlıqlarını vaxtaşırı yoxlamaq, xəstəliklərin 
erkən mərhələdə aşkar edilməsi və qarşısının alın-
ması üçün aparılan tibbi müayinə kompleksidir. 
Şikayəti olmayan bütün yaş qrupları üçün ildə bir 
dəfə olunması məsləhət görülən skrininq xidməti-
dir. Düşünəndə ki, indi 18–20 yaşında olan gənc 
də, 50–�0 yaşlı insan da eyni xəstəliklərlə üzləşir, 
onda “chek–up” müayinə olunmaq barədə düşün-
məli olursan. Amma məsələ ondadır ki, yaşlı və 
gənc iki insanın müalicəsi və sağalması zamanca 
fərqli olur. *ənc orqanizm müalicəyə daha tez 
reaksiya verir və tez sağalır. Yaşlı insanlarda isə 
bu proses çox ləng gedir və müalicə bəzən müsbət 
nəticə vermir. 

*örəsən, 60 yaşdan sonra insana hansı 
müayinələr vacibdir" Bu sualla tibb elmləri 
doktoru, səhiyyə eksperti Yazgül Abdıyevaya 
müraciət etdik. +əkim bəlli yaşdan sonra hər 
kəs üçün ehtiyac duyulan müayinələrdən söz 
açaraq bildirdi�

– Bu məsələdən danışanda ortaya çox geniş bir 
siyahı çıxır. Elm adamları apardıqları tədqiqatlara 
və təcrübələrə əsaslanaraq belə nəticəyə gəlmişlər 
ki, �0 yaşdan sonra potensial xəstəlikləri erkən 
aşkar etmək üçün müntəzəm olaraq hərtərəfli 
müayinələrdən keçmək vacibdir. Belə olan halda, 
bir suala cavab vermək məcburiyyətində qalırıq: 
*örəsən, onlarca testdən keçmək həqiqətən vacib-
dirmi, yoxsa müayinə və sağlamlıqla bağlı daha 
ağlabatan bir yanaşma var? Bəlkə bütün orqanları 
MRT müayinəsindən keçirmək daha məqsədəuy-
ğundur?

± 6iz belə düúünürsünüz"
– Demək olmaz ki, tamamilə o fikirdəyəm. 

Belə düşunmək üçün əvvəlcə əsas konsepsiya-
nı aydınlaşdırmağa dəyər. Tibbi müayinə sadəcə 
“hər ehtimala qarşı” test, analiz deyil, bu, ciddi 
xəstəlik və ölüm riskini azaltmağa yönəlmiş elmi, 
tibbi cəhətdən etibarlı və spesifik testlər, analizlər 
dəstidir. 8zunmüddətli tədqiqatlarla belə nəticəyə 
gəlinib ki, �0 yaşdan yuxarı insanlar üçün sübu-
ta əsaslanan tibbin əsas tövsiyələri bir neçə əsas 
sahədə ümumiləşdirilə bilər.

± %unlar KansÕ saKələrdir Yə müayinələr 
neFə aparÕlÕr"

– Öncə onu deyə bilərəm ki, bunlardan biri və 

vacibi kolorektal xərçəng müayinəsidir. Bu müa-
yinəni aparmaq üçün kolonoskopiya və ya daha az 
invaziv ifrazatda gizli qan testi istifadə olunur. Bu 
testlər problemləri ən erkən, çox vaxt simptomlar 
müsahidə edilməyən mərhələdə aşkar etməyə im-
kan verir.

Növbəti müayinə ürək-damar risklərinin �qan 
təzyiqi, şəkər, xolesterol� monitorinqidir. Bu 
göstəricilərin müntəzəm monitorinqi infarkt, in-
sult və diabetin qarşısını almağa kömək edə bilər. 
Məsələn, ürək və damar xəstəlikləri həmişəki kimi 
ölümün əsas səbəblərindən biri olaraq qaldığı 
üçün sadəcə, qan təzyiqini ölçmək ən əlçatan mo-
nitorinq üsuludur.

Qlükoza �şəkər� və xolesterol testləri 40 yaş-
dan yuxarı hər kəs üçün hər il aparılmalıdır. Qan 
təzyiqi ildə ən azı bir dəfə həkim tərəfindən, risk 
faktorları mövcud olduqda isə mütəmadi olaraq 
evdə ölçülməlidir.

± %u müayinə testləri Kər iki Finsə aiddir"
– Hər iki cinsdə, amma fərqli şəkildə aparılır. 

Qadınlar üçün bu yaşda mammoqrafiya məsləhət 
görülür. Bu, süd vəzi xərçənginin erkən aşkarlan-
ması üçün əsas üsuldur. Bir çox Avropa ölkələrin-
də bu test ümumi təcrübəçi rezidentin göndərişi ilə 
onkoloji müayinə proqramının bir hissəsi olaraq 
mövcuddur. Bizdə isə xərçəngə şübhə əlamətlə-
ri müşahidə edildikdə bu müayinə tövsiyə edilir. 

Bundan başqa, servikal xərçəngin müayinəsi �si-
tologiya və HPV yaxması� aparılır. Bu test, həm-
çinin onkoloji müayinə proqramına daxildir. Bu, 
insan papilloma virusu �HPV� tərəfindən törədilən 
xərçəngönü dəyişiklikləri müəyyən etməyə kömək 
edir.

30 ilə �5 yaş arasında müayinə tezliyi nəti -
cələrdən asılıdır. Müayinədə HPV aşkarlanmazsa, 
hər 5 ildən bir test aparmaq kifayətdir. Amma ana-
lizlərdə HPV müsbət olarsa, test hər il və ya həki-
min tövsiyəsi ilə fərdi qaydada aparılır. �5 yaşdan 
sonra isə göstəriş olmadan belə, həmin müayinə 
testi aparılır.

Kişilərdə isə PSA �prostata spesifik antigen� 
testi universal deyil və əsasən, aşkar şikayətləri 
olmayan kişilərdə ilkin diaqnoz üçün uyğun hesab 
edilir.

Bundan başqa, Sümük Densitometriyası �Sü-
mük Sıxlığının Qiymətləndirilməsi� müayinəsi 
aparılır. Bu diaqnostik metod osteoporozu, sü-
müklərin kövrəkləşdiyi və sınıq riskinin artdığı bir 
vəziyyəti aşkar edir. Avropada bu test yüksək risk 
qruplarındakı bütün qadınlar �məsələn, az çəki, 
kalsium və D vitamini çatışmazlığı və ya erkən 
klimaksla üzləşənlər� və kişilər üçün fərdi göstə-
rişlərə uyğun olaraq tövsiyə olunur.

± %əs KansÕ testlərin aparÕlmasÕna eKtiyaF 
yo[dur"

– Doğru sualdır. Bəzi testlər var ki, onların 
“hər ehtimala qarşı” aparılması, adətən, faydalı 
deyil və yalançı həyəcan siqnallarına, lazımsız 
təkrar müayinələrə və resursların israfına səbəb 
ola bilər. Bunlardan biri aydın tibbi göstərişlər ol-
madan bütün bədənin və ya fərdi orqanların MRT 
müayinəsidir. Bundan başqa, xəstəlik olmadığı 
təqdirdə, tez-tez ümumi qan testləri �məsələn, ay-
lıq� vermək də məsləhət deyil. Bəzən insanlar öz-
lərində hər hansı narahatlıq hiss edən kimi xərçən-
gin ilkin müayinəsi üçün şiş markerləri �məsələn, 
CEA, CA–125 və s.� üçün qan testləri verirlər. Bu 
yolverilməzdir. Çünki həmin müayinələrin cavabı 
alınana qədər insanın keçirdiyi hiss, həyəcan onun 
səhhətinə təsir edə bilər. Eyni zamanda, həkim 
məsləhəti olmadan mikroelementlərin və hor-
monların �D vitamini, ferritin, tiroid hormonları 
və s.� dərin təhlilinə də ehtiyac yoxdur. Nə qədər 
desək ki, erkən diaqnoz müalicənin başlıca şərti-
dir, amma elm və aparılan tədqiqatlar onu sübut 
edir ki, həkim tövsiyəsinə mütləq əməl etmək, 
müayinələrə yalnız ehtiyac olarsa, onun göstərişi 
ilə getmək lazımdır. 

MüsaKibəni yazdÕ� 
Zərifə Hh6EYNOVA 

“Üzeyir Hacıbəyli 
mükafatı” müsabiqəsi
'ahi bəstəkar, Azərbaycan professional musiqisinin banisi hzeyir 

+acıbəylinin anadan olmasının 1�0 illiyi münasibətilə təsis edilmiş 
³hzeyir +acıbəyli mükafatı´nın təqdim edilməsi ilə bağlı müsabiqə 
uğurla yekunlaşıb.

Mədəniyyət Nazirliyi və 
Mədəniyyət İşçiləri Həmkarlar 
İttifaqının təşkilatçılığı ilə müsa-
biqə iki mərhələdə keçirilib. Se-
çim zamanı ekspert komissiyası 
namizədlərin peşəkar fəaliyyəti-
ni, bilik-bacarıqlarını qiymətlən-
dirib və yüksək göstəriciləri olan 
iştirakçıları müəyyənləşdirib.

Müsabiqədə Bakı şəhəri və 
respublikanın müxtəlif bölgələ -
rində fəaliyyət göstərən musiqi, 
incəsənət məktəb və mərkəz -
lərində çalışan �� müəllim na-
mizəd iştirak edib.

I mərhələnin qaliblərinin 
açıq dərslərinin videoyazılarına 
baxış keçirilib və yekun qərar 
verilib.

19 müəllim müsabiqənin 
qalibi elan edilib. Onlar “Üzeyir 
Hacıbəyli Mükafatı”na layiq gö-

rülərək həm pul mükafatı və diplomlarla təltif ediləcəklər.
Qeyd edək ki, dahi Üzeyir Hacıbəylinin 140 illik yubileyi çərçivəsində ke-

çirilən bu müsabiqə musiqi və incəsənət təhsili sahəsində çalışan müəllimlərin 
peşəkarlığının təşviqi, yaradıcı potensialının üzə çıxarılması və milli musiqi 
irsinin gələcək nəsillərə ötürülməsi məqsədi daşıyıb.

Günün sualÕ

Sərnişindaşımada “ağıllı” idarəetmə niyə susub?

2011-ci ildən etibarən Bakı və ətraf rayonlarda nəqliyyatın intellektual idarəetmə 
sisteminə keçid başlanıb. İctimai nəqliyyatın vəziyyətini nizamlı və müasir səviyyəyə 
qaldırmaq məqsədilə bir sıra yeniliklər tətbiq olunub, dayanacaqlarda ³ağıllı´ 
monitorlar quraşdırılıb. İlk ba[ışda bu ekranlar te[noloMi tərəqqi və müasir urban 
mədəniyyətinin nümunəsi kimi görünür.

Lakin sərnişinlər onlara yaxınlaşdıqca, bu il-
kin təsəvvür pərən-pərən düşür. Ekranlar çox vaxt 
qaranlıq, donmuş, üzəri illərin tozu ilə örtülmüş,  
köhnəlmiş vəziyyətdədir. Nə avtobusun gəlişi 
bəlli olur, nə də onun hansı marşrut üzrə hərəkəti. 
Sərnişin bu “ağıllı”  qurğudan heç bir  cavab ala 
bilmir.

Əslində  bu monitorlar  bəzək üçün deyil. 
Dövlət hesabına quraşdırılmış “intellektual nəq-
liyyat sistemi”dir. Onlar ictimai asayişi nizamla-
malı, sərnişinlərin rahatlığına xidmət etməli, vaxt 
baxımından qeyri-müəyyənliyini aradan qaldırma-
lıdır. Amma sözün əsl mənasında, səssiz-səmirsiz 
dayanıblar. Şəhər sakinləri də bu monitorların ya-
rarsız vəziyyətə düşməsindən gileylənirlər. 

Xalidə BAö,R29A,
Bakı sakini�

– İllər öncə bu monitorlar  quraşdırılanda çox 
sevinmişdik. Monitorların işləməməsi  yaşlılar 
üçün lap çətindir. Çünki gənclər mobil telefonlarla 
avtobusun  gediş-gəlişi izləyə bilirlər, amma biz 
yaşlılar onu bacarmırıq. 

&ahid +ƏSƏ1=A'Ə,
Bakı sakini�

– Mən 2 aydır ki, Bakıya köçmüşəm. 
Demək olar ki, bütün avtobus dayanacaqların -
da  elektron lövhələrə rast gəlirəm. Amma təəs -
süf ki, heç biri işləmir. Ya sərnişinlərdən, ya da 
sürücülərdən soruşmalıyam ki, bu avtobus hara 
gedir? Bir neçə dəfə dayanıb gözləmişəm, sonra 
öyrənmişəm ki,  səhv dayanacaqdayam. Amma  
lövhələr işləsə, nə vaxt itirər, nə də səhv daya -
nacaqda gözləyərik. 

1əqliyyat məsələləri üzrə ekspert (lməddin 
0uradlı bildirdi ki, ümumiyyətlə,  bu qurğula-
rın uzunmüddətli istifadəsi mümkün olmayıb�

– Bu monitorlar keçmiş Nəqliyyat Nazirli-
yi �red. Hazırda Rəqəmsal İnkişaf və Nəqliyyat 
Nazirliyi� tərəfindən  ölkəyə gətirilib. Lakin qısa 
müddət sonra məlum oldu ki, onların istismara 
yararlılığı ciddi sual altındadır. Monitorlar bir çox 
ölkələrdə, məsələn, Avropa və Amerikada artıq 
ikinci və üçüncü dərəcəli texnologiya hesab olu-
nur, praktik istifadəsi isə məhduddur. 

Yaşlı və texnologiyaya az bələd olan sərnişin-
lər üçün isə monitorların işləməməsi daha ciddi 
problem yaradır. Onlar uzun müddət  dayanacaq-
larda gözləməli olur, məlumat əldə edə bilmirlər. 
Problem yalnız monitorların işləməməsi deyil, 
bəzi avtobus dayanacaqlarında, hətta ən sadə mə-
lumat lövhələri də yoxdur. 

Sərnişin dayanacağa yaxınlaşanda  hansı av-
tobusun buradan keçdiyini öyrənə bilmir. Belə 
vəziyyət həm də inzibat planlaşdırma problemi 
hesab olunur. 

İndiki vəziyyətdə həmin monitorları işə sal-
maq da sərfəli deyil. Onları atmaq lazımdır. Möv-
cud texniki infrastruktur sıfırdan yeni sistem qur-
maqla daha e൵ektiv və iqtisadi cəhətdən sərfəli 
şəkildə əvəz edilə bilər. Müasir mobil tətbiqlər və 
süni intellekt əsaslı sistemlər bu problemi əhəmiy-
yətli dərəcədə həll edir və sərnişinlər üçün daha 
əlverişli və təhlükəsiz  mühit yaradır. Yeni texno-
logiyalar, xüsusilə mobil tətbiqlər və süni intellekt 
əsasında hazırlanmış nəqliyyat izləmə sistemləri, 
sərnişinlərə avtobusların marşrutunu, keçid vaxt-
larını  dəqiq və rahat şəkildə təqdim edir. Sadəcə 
müəyyən tədbirlər həyata keçirməklə çalışmalıyıq 
ki, hər kəs bundan faydalana bilsin. 

“ BakuBus´ 00&-dən X4-yə bildirildi ki, 
qurumun istismarında olan bütün avtobuslarda da-
yanacaqların səsləndirilməsi sistemi mövcuddur və 
bu sistemin fasiləsiz işləməsi sərnişinlərin marşrut 
üzrə rahat hərəkəti baxımından vacib hesab olunur. 
Lakin bəzi hallarda sistemin fəaliyyətində texniki 
səbəblərdən qısamüddətli fasilə yarana bilər. Belə 
hallarda problem dərhal həll oluna bilməsə də, sü-
rücülər avtobusu  depoya təhvil verərkən mövcud 
nasazlıq barədə  mexanikə məlumat verirlər. Mə-
lumat əsasında dərhal texniki xidmət göstərilir və 
problem qısa müddətdə aradan qaldırılır. Sistemlə-
rin fasiləsiz işləməsi üçün davamlı monitorinq və 
texniki nəzarət həyata keçirilir. 

Amma avtobus dayanacaqlarında quraşdırıl-
mış intellektual monitorların idarə olunması və 
istismarı “BakuBus” MMC-nin  yox, Azərbaycan 
Yerüstü Nəqliyyat Agentliyinin �AYNA� səlahiy-
yətlərinə aiddir. 

Bu səbəbdən problemi ətraÀı və dəqiq öy-
rənmək üçün Azərbaycan Yerüstü 1əqliyyat 
Agentliyinə müraciət etdik.  Qurumdan verilən 
məlumata görə, paytaxtın müxtəlif ərazilərindəki 
dayanacaqlarda quraşdırılan avtobus informasiya 
terminalları illər öncə problem yaşandığından ha-
zırda işləmir.

Sərnişinlərə göstərilən xidmət keyfiyyətinin 
artırılması və vətəndaş məmnunluğunun təmin 
edilməsi məqsədilə AYNA tərəfində innovativ həl-
lər tətbiq olunur. Belə ki, bu ötən ilin sonlarında 
“AYNA MaaS” tətbiqi istifadəyə verilib. Tətbiq 
səmərəli səyahəti və istifadəçilərə nəqliyyat növ-
lərindən istifadə ilə bağlı seçim imkanlığını təmin 
etmək və ictimai nəqliyyat xidmətlərini təkmilləş-
dirmək üçün nəzərdə tutulmuş mobillik proqramı-
dır. 

Bu rəqəmsal nəqliyyat platforması müxtəlif 
nəqliyyat növlərini �avtobus, metro, dəmiryolu, 
skuter, velosiped� vahid tətbiqdə birləşdirir. Plat-
forma istifadəçiyə bir tətbiq vasitəsilə müxtəlif 
nəqliyyat növləri arasından ən uyğun marşrutu 
seçməyə, səfər planlamasını həyata keçirməyə, 
ödəniş üsulları, real vaxt rejimində qrafik və nəq-
liyyatın gəlmə vaxtı barədə məlumat əldə etməyə 
imkan verir. Tətbiqə Bakı şəhərində fəaliyyət 
göstərən bütün mikromobillik operatorları da in-
teqrasiya edilib.

“AYNA MaaS” vasitəsilə “Nəqliyyat” bölmə-
sindən dayanacağı seçərək yaxınlaşan nəqliyyat 
vasitələrini real zamanda görmək mümkündür. 
Tətbiqdə nəqliyyat qrafiki və mövcud vasitələr 
barədə məlumatlar daim yenilənir. Tətbiq nəqliy-
yat növləri arasında problemsiz keçidi təmin edir, 
gözləmə vaxtını minimuma endirir.

Eyni zamanda, sərnişinlərin ictimai nəqliy -
yatla bağlı məlumatları rahat şəkildə əldə edə 
biləcəyi “Map AYNA” sistemi də yenilənib və 
funksionallığı daha da artırılıb. İctimai nəqliy -
yat barədə rəqəmsal informasiyalar ayna.gov.az 
internet resursunda “Avtobus marşrut xətləri” 
başlığı altında yayımlanmaqdadır. Hazırda plat -
forma vasitəsilə sərnişinlər seçdikləri dayanacaq 
məntəqəsi, həmin dayanacaqdan keçməklə fəa -
liyyət göstərən marşrutların daşıyıcısı, hərəkət 
sxemi, tarifi və dayanacaqları haqqında məlumat 
əldə edə bilərlər.

Mövcud problemlər göstərir ki, doğru planla-
ma, məsuliyyətli yanaşma və müasir texnologiya-
ların məqsədyönlü tətbiqi ilə “bu avtobus hara ge-
dir?” sualına vaxtında və tam doğru cavab tapmaq 
mümkün olacaq.

